
WOGYE YEI DI?

 Na ansa na yɛbɛbɔ mpaeɛ no, mepɛ sɛ meka yei, sɛ ɛnora
anwummerɛ, megyedi sɛ ɛyɛ saa, meka kyerɛɛ awuraa bi,

“Sɛ wo bɛyɛ sɛ nea wakyerɛ yɛn sɛ yɛnyɛ no a, sɛ anka ɛbɛ…
abɔfra no a ɔwɔ tikɛseɛ no, anka ɛbɛtwetwe.” Na abɔfra no tiri
no twetwee, ɛnora anadwo, nsateakwa-fa sɛ wode ahoma susu a.
Enti awuraa no de no aba ha seesei.
2 Afei, deɛ nti a meyɛɛ saa no, onuabaa, ɛyɛ botaeɛ bi ntira.
Wahunu? Sɛ wobɛtumi ahunu sɛ biribi pɔtee bi asi a, ɛno bɛma
wo gyidie ayɛ kɛseɛ ama wakɔso agye adi. Ɛtɔ dabi a meyɛ saa,
ebia, te sɛ mereka akyerɛ obi sɛ sɔre gyina hɔ, tu anamɔn baako
anaasɛ mmienu, him wo nsa, moa wo nsatea, biribi a wɔbɛtumi
ayɛ no sononko, sɛ biribi a ɛbɛmawɔn ahunu sɛ ne nyinaa nyinaa
yɛ. Wɔn ho popo na wɔn adwene yɛ wɔn sɛ ɛrenyɛ yie, nanso ɛsi
berɛ biara. Wahu? Ɛsɛ sɛ ɛsi.
3 Dodoɔ sɛn na wɔpɛ sɛ yɛkae wɔn wɔ mpaebɔ mu, seesei? Wo
bɛmawo nsa so na waka sɛ, “Awurade, yɛ mame”? Momma yɛnsi
yɛn tiri ase.
4 Awurade, sɛ yɛate asafo no nwom dada yi, me yɔnko a
ɔsombo na ɔtwerɛeɛ, Paul Rader, “Wodeɛ gyidi ara,” yɛredwene
seesei nea ɛfa abarimaa bi a, nagyanom de no brɛɛ asuafoɔ no,
na ɛmmoroo nna du ɛna na Yesu ama wɔn tumi sɛ wɔntutu
ahonhommɔne nawɔnsa yadeɛ, na ɛha nawɔdii nkuguo koraawɔ
ɛtwerɛ yi ho. Na wɔhunuu sɛ yɛn Awurade reba. Na agya no tuu
mmirika na ɔkaa sɛ, “Awurade, hu yɛn mmɔbɔ. Ahonhommɔne
reha me babarima yi pii. Mede no brɛɛ Wasuafoɔ yi nanso
w’antumi ansa no yadeɛ.”
5 Yesu kaa sɛ, “Mɛtumi, sɛ wo gyedi a. Gyedi ara.” O
Onyankopɔn,Wo nsesaeɛ ketekete mpo ɛfiri saa berɛ no: Wo daso
yɛ saa ɔdɔ, dɛɛdɛ, ɛne ahummɔborɔ Nyankopɔn no. Sɛnea na
Woteɛ no, saa ara na Woteɛ ɛnnɛ. Na Awurade, te sɛ saa agya
no, yɛn nyinaa teamu sɛ, “Awurade, Bɛboa yɛn annye annie yi.”
Ɛyɛ sima koraa; afu yɛn mu, Agya.
6 Yɛpɛ sɛ yɛde aseda ɛne ayɛyie ma Wo sɛ wo de wo nsa
kaa saa abɔfra ketewa no ɛnora anadwo, sɛ yɛhunuu sɛ ne tiri
kwankoraa, a na ahono no, sɛ ɛyɛ, sɛ kasɛɛ no apue, na atwetwe
nsateakwa fa ɛnora anadwo. Yɛn ani sɔ saa, Agya. Berɛ a yɛnim
sɛ yɛn aduyɛfoɔ ɛntumi nyɛ ho hwee wɔn nhwehwɛmu nyinaa
akyi, biribiara nni hɔ a wɔbɛtumi ayɛ wɔ ho; nanso Wo daso ara
yɛ Onyankopɔn, a woyɛ Owura wɔ tebea nyinaa mu. YɛdaW’ase,
Agya. Yɛda W’ase wɔ saa ɔbaatan yi nokorɛdie ho, ɛne nedɛ a
ɔyɛ, ɛne setie sɛ ɔde ahoma yi baaeɛ na ɔde taree krataa sini yi
so, wɔ ha, de bɛdii adanseɛ wɔ badwa mu de hyɛɛ Onyankopɔn

animuonyam. Ma n’abɔfra ketewa yi ɛnyini mmɛyɛ sɛ abɔfra
biara, mmaW’animuonyam.
7 Hwɛ nsa yi nyinaa a w’amema soɔ yi, Agya. Wɔn mu biara
hia biribi. Me nso me deɛ, wɔ soro, Agya, me hia biribi. Na pii na
ɛwɔ ha yi, a ɛyɛ nkrataa anaasɛ ɛwɔ adaka yi mu, a wɔhia biribi,
nnipa a wɔhia biribi paa. Ma no mmra mu, Awurade, sɛ obiara
nsa bɛka n’abisadeɛ anadwo yi. Ma wɔmfa maame yi adanseɛ
ɛnyɛ nhwɛsoɔ a ɛkyerɛ sɛ sɛ Wo ka biribi a, na asa. Ɛyɛ…Wo…
Nea ɛwɔ sɛ yɛyɛ ara ne sɛ yɛsɔmu na yɛde yɛ adwuma. Ɛyɛ
adwuma a w’awie.
8 Ma ɛmmra sɛ, Awurade, nkrataa yi mu biara ɛne duku yi,
onipa biara a wɔde bɛgu wɔn soɔ no, ɛnyɛ wɔn ayaresa. Obiara
a ɔmaa ne nsa soɔ no, Agya, ma wɔn nsa nka wɔn akomaso adeɛ.
Yɛbisa, wɔ YesuDinmu. Amen.Mo bɛtumi atena ase.
9 Name pɛ sɛmede ahoma no a ɛwɔ ha yi kyerɛmo, nea awuraa
no (Ɛno nie. Um-hum.)…sɛ abɔfra ketewa no tiri no twetweeɛ
sɛdeɛ Awurade nam Honhom Kronkron so hyɛɛ yɛn bɔ ɛnora
anadwo no. Ɔnyɛ Nwanwani? Enti, ɛma yɛn akokoɔduru yie ma
yɛnya gyidie na yɛgyedi.
10 Afei, berɛ a Yesu kakyerɛɛ saa dua no, wɔ Marko 11:23,
“Onipa biara renni wo so aba ɛfiri seesei rekorɔ,” ebia naWantea
mu. Adɛn sɛ, nokorɛ mu, Ɔfaa no bɔkɔɔ, kɔsii sɛ N’asuafoɔ no…
Medwene sɛ wɔn mu baako tiee No. Na ɛno…Berɛ a saa ɛtwerɛ
no, berɛ a ɛbɛduruu Awurade Yesu anim no, abarimaa no nyaa
asensene a na ɛmu yɛ den paa sene deɛ na wanya nyinaa; ebia,
ɔtwa hwee fam sɛdeɛ wawuo no, nanso ɔhunuu sɛ wahyia Obi a
Ɔwɔ gyidie a ɛboro saa asomafoɔ no deɛ no so koraa.
11 Afei, me pɛ obi a na ɔnnye Nyankoma ayaresa nnie ama
no ahwɛ yei. Na Yesu ama wɔn tumi sɛ wɔntu ahonhom no,
na w’antumi. Ɛnyɛ tumi no na antumi, na mmom ɛyɛ wɔn na
w’antumi. Yesu ka kyerɛɛ wɔn:

“Adɛn nti na yantumi antu no?”
Ɔkaa sɛ, “Ɛsiane mo annye annie ntira.”

12 Asafo no dasowɔ tumi. Onyankopɔn nyii Ne tumimfirii asafo
no so da, nanso asafo no nni gyidie a ɛbɛma wɔn de ayɛ adwuma.
Ne nyinaa ne no. Ɛyɛ saa sima. Yɛbɔ mmɔden sɛ ɛduru berɛ bi
a yɛ pɛ sɛ yɛma no yɛ nwonwonan, nanso berɛ dodoɔ a worema
Asɛmpa no ayɛ sima no, ne dodoɔ ara na wo hunu n’ani so, sɛ wo
ma no yɛ sima a: Onyankopɔn na ɔkaa saa; ɛno ama no asa; na ne
nyinaa ne no. Na gyedi ara, kɔ w’anim.
13 Berɛ a Yesu kaa sɛ, “Onipa biara renni wo so aba bio,” adɛn,
na ahahan no yɛ fɛ a ɛrehyerɛn te sɛ nea na ɛteɛ no. Na n’abena
no te sɛ deɛ ɛteɛ ara, nanso wɔ asase no fam baabi wɔ ne nhini
no mu no, nkwa no hyɛɛ aseɛ sɛ ɛrehi.
14 Ɛno nti saa ara na ɛteɛ wɔ kokoram so, ɛwɔ yadeɛ biara so a—
a wo pɛ sɛ wo dwene ho. Sɛ wo bɛtumi agye Onyankopɔn Asɛm

no, wɔ ne nhini no mu tɔnn, ebia na kokoram no wɔ hɔ; wo nsa
bɛtumi ayɛ bawee. Ɛno ɛne Nyankoma ayaresa nni hwee yɛ. Ɛyɛ
sɛ, “Sɛwobɛtumi agye adi a.”Wahunu?Wɔ aseɛ hɔ baabi no, ahyɛ
aseɛ reyɛ adwuma dada.
15 Yesu kaa sɛ, “Sɛ wo kakyerɛ saa bepɔ yi, ‘Tutu,’ na w’angye
kyimw’akomamu a, nammomwo gyedi sɛ deɛ wo kaaeɛ no bɛba
mu a, wo nsa bɛtumi aka deɛ w’aka no.” Ɛnyɛ anika? Hwan hɔ
na yei firi? Onyankopɔn Ba no, Ɔno N’ensɛm…Ɔsoro ne asase
bɛtwam akɔ, nanso seesei…nansoNeNsɛm rentwam.
16 Afei, kwan baako a wo bɛtumi ayɛ saa, ɛsɛ sɛ wo nya
botaeɛ pa ɛne adwene pa. Seesei, sɛ me kɔ gyina ha na me ka
sɛ, “Mɛkyerɛ wo sɛ mɛtumi atutu saa bepɔ yi, ‘Tutu, bepɔ.’”
Ɛrentutu da. Daabi da. Ɛmfaho ne deɛ na me wɔ. Ɛsɛ sɛ ɛyɛ
saa…Deɛ ɛdikan no ɛsɛ sɛ wo hwehwɛOnyankopɔn pɛ.
17 Saa nti na, mpɛn pii wɔ mpaebɔ santene mu, me—me nya
deɛ ɛyɛ den paa, ɛfiri sɛ ɛyɛ biribi a afa santene no mu ɛne
deɛ ɛkeka ho, na ɛhɔ na ɛsane ba wo hɔ. Nanso hwɛ, sɛ wo
wɔ bɔne bi a wonkaaeɛ a…W’ahyɛ no nso pɛn, ansa na mɛka
akyerɛ honhommɔne no sɛ ɔmfiri no? Me hwɛ saa asɛm no yie
nya ahotosoɔ sɛ biribiara nni saa abrabɔ no mu a ɛbɛsi biribiara
ho kwan, hwɛ, ɛfiri sɛ kae, saa akyɛdeɛ yi mu no, wo bɛtumi ne
wɔn anya asɛm.
18 Onyankopɔn, wo kae sɛ berɛ bi, ɔmaa odiyifoɔ…ɔyɛɛ onipa
bi odiyifoɔ, Mose, na ɔkakyerɛɛ no sɛ ɔnkɔ, nkasa nkyerɛ ɔbotan
no. Na odiyifoɔ no bo fui, na ofirii adi, ɛna ɔbɔɔ ɔbotan no,ɛkasa
fa Kristo ne merɛyɛ ho, sɛ ɛsɛ sɛ Owu ne mprenuu soɔ anaasɛ
wɔbɛbɔ no mprenu. Na ɔwɔ tumi sɛ ɔma no ba, nanso na ɛnyɛ
Onyankopɔn pɛ.
19 M’antumi annye anni da sɛ na ɛyɛ Onyankopɔn pɛ sɛ Elisa
bɛdane ne ho, ɛnam sɛ na mmɔfra no rehuru no sɛ ɔyɛ atipa, me
ndwene sɛ na ɛsɛ sɛ ɔyɛ saa. Nanso na ɔyɛ odiyifoɔ, na wɔhyɛɛ
no abufuo, na ɔdomee saa mmɔfra no na sisire bedeɛ mmienu
kunkummmmɔfra aduannan-mmienu awɔn ho nni asɛm.Wahu?
Nansomengye nni sɛ na ɛsɛ sɛ ɔyɛ saa. Na ɛyɛ—ɛyɛ…yɛn…
20 Onyankopɔn, me gyedi sɛ ɛnnɛ, ansa na Ɔde tumi bɛma
N’asafo no, Ɔsɔ N’asafo no hwɛ deɛ ɔbɛyɛ.
21 Yɛn…berɛ foforɔ, ebia, sɛ ɛyɛ Awurade pɛ na mesane ba a,
yɛbɛnya berɛ wɔ biribi a ɛte saa ho, wɔ biribi a ɛrebɛsie ho, na
afei yɛbɛhunu bebree afa ho.
22 Nanso sɛ wo bɛka asɛm no, aka sɛ, “Awurade, megye di,”
mɛngye kyim, ka no wɔ wakomamu paa…
23 Seesei, yɛmfa no sɛ ebia, na me wɔ bonhwa bi mu, na me
nni…Mereka nsɛmpa kyerɛ nnipa ɔpepem bebree, nanso bepɔ
no ho no, nipakuo a wɔn dodoɔ bɛyɛ ɔha, na wɔrewuo a wɔnnim
Kristo. Ɛyɛ, me wɔ ɔpepem wɔ ha a mereka asɛmpa no akyerɛ
wɔn, nansompo, Biribi wɔmakomamukakyerɛme sɛ, “Twamkɔ

nkurɔfoɔ no hɔ. Kɔ wɔn nkyɛn. Wɔreyera.” Me deɛ anka me mpɛ
sɛmɛkɔ, nanso Biribi wɔmemu. Hwɛ, ɛnneɛ na ɛyɛ Onyankopɔn,
a ɔretu anammɔn. Hunu botaeɛ korɔ, hunu deɛ nti a worekɔ, ɛnyɛ
wo ara wo ho…Afei, sɛ me ka sɛ, “Ɛyɛ…” Sɛ deɛ nti a me pɛ
sɛ me kɔ hɔ yɛ a, nanso sɛ me duru soro ha na afei bepɔ kɛseɛ
bi ni, na me ka sɛ, “Wonim, sɛ me kɔ saa bepɔ no so na megye
nnipa ɔha no nyinaa, dabi wɔbɛyɛ ohoni bi asi hɔ: Onuabarima
Branham, ɔsɛmpakani kɛseɛ no.” Afei, me botaeɛ nyɛ papa. Bepɔ
no remma fam. Daabi, owura.
24 Na sɛ me botaeɛ ɛne deɛ nti mereyɛ yɛ a, na sɛ Onyankopɔn
redi me kan wɔ m’akoma mu a, na mentumi mforo bepɔ no, ntwa
bepɔ no ho nhyia, bepɔ no ase a, mɛka sɛ, “Bepɔ, tutu.” Ebia
ɛbɛ…Sɛ me ka saa a, na amonom hɔ ara sɛ mede honhom pa
na ɛkaaeɛ a, Honhom Kronkron dii me kan, wɔ Onyankopɔn pɛ
mu a, ebia bepɔ no atere ma mpo rendwiri ngu fam, nanso ɛnam
ne kwan so. Ɛda a ɛtɔso no ebia na nkariboɔ mmienu bɛdwiri.
Ɛda a ɛtɔso bio no ton nkyɛmu nnan mu baako. Na ebia bosome
baakomu, ton nnum adwiri agumu. Ɛno nso ɛ? Ebia wo nhunueɛ
mpo, nanso ɔrekɔ, ɔnam ne kwan so. Mɛgyina hɔ ara na mahwɛ
sɛ ayɛ hɔ, ɛfiri sɛ Onyankopɔn kaa saa na ɛno ara ne no.
25 Wobɛtumi adwenewomaame howɔ hɔ anadwo yi? Ne nyinaa
yɛ, sɛ wo bɛdwene ho, ne ho bɛtɔ no. Ne nyinaa yɛ. Ɛne sɛ wo
bɛgye adi ara: wo deɛ ka asɛm no na ɛne no ntena. Wahu? Wo deɛ
gyedi; sɔ mu saa. Ɛyɛ Daa Nkwa.
26 Afei, ɔkyena awia…meka kyerɛɛ Billy, anadwo yi, sɛ ɔngyae
mpaebɔ nkrataa no, na me pɛ sɛ me kasa. Merepae mu aka,
wɔ nokorɛ mu, manante firi Ɔpɛpɔn, aburokyire, asane aba, wɔ
Phoenix, efie pɛɛ, asane aba, ɛne ne korakora (saa nhunumuu no)
kɔsi sɛ mayɛ merɛ ara sɛ ɛtɔ dabi a na ɛyɛ den ma me sɛ mɛhunu
baabi a megyina. Ɛreyɛ awie me koraa.
27 Na ɛnneɛ, ɛsɛ sɛ me korɔ, na wɔn…mo—mo anuanom yi na
mo too nsa frɛɛ me sɛ me ntena ha nna kakra nka ho. Sɛdeɛ
ɛyɛ m’anisɔ fa. Me dwene yie paa sɛ asɔfoɔ nwanwasoɔ na ɛwɔ
ha yi. Mɛnya a anka yɛbɛnya berɛ kakra aka ho ama ayɔnkofa.
Sɛ Awurade pɛ a, mɛsane aba berɛ foforɔ. Ɛnyɛ biribi foforɔ, sɛ
worefiri asafo baako mu akɔ foforɔ mu na manante wɔ kuro no
mu namasramo nyinaa. Ɛbɛyɛme anigye sɛmɛyɛ saa: biribiara a
mɛtumi ayɛ de aboa Onyankopɔn Ahennie no, ɛne sɛ, sɛ mo pɛ sɛ
meyɛ a. Na masane aba berɛ bi abɛka yɛn ho na y’anya nhyiamu
fɛɛfɛ, papa bi wɔ baabi.
28 Na monkae, anuanom, mɛbɔ mpaeɛ ama mo. Ɛyɛ adeɛ baako
a ɛyɛ nokorɛ. Name pɛ sɛmo nyinaa bɔmpaeɛmame,mo nyinaa.
29 Na afei me—me…Ɔkyena anɔpa yɛ asɔreyɛ wɔ asafo ahodoɔ
kamakama a atwa kuro yi ho nyinaa ahyia mu.
30 Afei, ekuo no bi a wɔfiri Jeffersonville no wɔ ha. Me
nnamfonom bi, wɔn a wɔhwɛ m’asafo no sikasɛm ɛne agyapadeɛ
so no mu baako, wɔ ha, Onuabarima Fred Sothman. Me ntumi

nhunuu no wɔ nhyiamu yi ase. Na onuabarima…Oh, me
nnamfo bi nom a wɔfiri soro hɔ wɔ Jeffersonville, me ar-…me
twerɛtwerɛfoɔ wɔ hɔ ɛne—ɛne wɔn nyinaa wɔ ha, wɔ nhyiamu yi
ha baabi. Mennya nhunuu wɔn.
31 Na anuanom, asafo ahodoɔ kamakama wɔ kuro mu ha. Na
mo ahɔhoɔ a mo aka no, mo nhwehwɛ ɛmu bi nkɔ saa asɔre yi bi
ɔkyena. Wɔbɛyɛ mo yie, me wɔ awerɛhyɛmu. Wɔyɛ anuanom a
wɔwɔ gyidie wɔ saa ɔsom adwuma yi mu. Ɛno nti na wɔtete apa
yi so ɛne fam ha baabi, ɛfiri sɛ wɔwɔ gyidie wɔ mu. Na m’ani sɔ
saa mmarima no.
32 Awurade, hyira saa Full Gospel Businessmen foɔ nkorabata
a ɛwɔ ha a wɔ—wɔ faa nhyiamu yi ho ka no. Ɛwɔ…Me gyedi
sɛ ɛyɛ nokorɛ, wɔn na wɔ faa nhyiamu no ho ka no. Me—metaa
kɔ deɛ wɔfa ho ka no dodoɔ no ara, ɛfiri sɛ ɛno mu no…Ɛnsɛ
sɛ yɛyɛ yɛn ho wɔ saa kwan yi so, nanso mpɛn pii no, anuanom
ma ntawantawa nketenkete ba: te sɛ obi gye biribi ketewa bi di;
obi nso, biribi ketewa bi; ɛma twitwiritwitwiri kakra ɛne ekuro
dada bi a akyɛre ba; ɛsɛ sɛ anka awu saa berɛ yi, nanso ɛno—
ɛno…Na sɛ wo, anaasɛ, sɛ menya Full Gospel Businesssmen foɔ
a, ɛnneɛ na ɛno boama ɛkyekyere, na ɛma nkabomu, na yɛkabom
nya ayɔnkofa yie, mmerɛ papa paa. Na y’ani sɔ saa. Onyankopɔn
nhyira saa nkorabata no. Me gyedi sɛ Awurade pagyaa no maa
botaeɛ bi.
33 Afei…na me nyaa kwan kɛseɛ de hunuu Onuabarima Oral
Roberts hɔ ɛda no. Na me, baabi kɛseɛ sei, adeɛ fɛɛfɛ sei. Ɛyɛ—
ɛyɛ nkaeɛ de ma Pentekoste.
34 Ɛna me kɔɔ Onuabarima Tommy Osborn hɔ, baabi
nwanwasoɔ bio, Onyankopɔn nnipa nwanwasoɔ, ɔno…
Onuabarima Tommy ne me bɛn, ɛne Onuabarima Oral, nso,
yɛyɛ anuanom mmarima a yɛbɛn yie, na yɛdɔ yɛn ho yɛn ho, na
yɛrebɔ mmɔden biara a yɛbɛtumi sɛ yɛbɛyɛ adwuma ama nnipa
no yiedie ɛwɔ Onyankopɔn Ahennie mu.
35 Enti manigye sɛ saa mmarima no wɔ kuro yi mu ɛka saa
mmarima kamakama a mo wɔ yi ho. Mo saa nnwan yi anya
nnwanhwɛfoɔ nwanwasoɔ. Me sɛdeɛ, mɛka no saa ara. Me mpaeɛ
ne sɛ Awurade nkɔso ara na ɔnka mo nyinaa ho. Na afei ɔkyena
awia, me…Berɛ bɛn na ɔsom no hyɛ aseɛ, anuanom? Nnɔn
mmienu-mpaemu. Yɛmfa no sɛ dɔnko—dɔnko anaasɛ dɔnko-
mpaemu ɛsɛ sɛwowɔ ha sɛdeɛwɔrensɛe ɔsom no a aka no.
36 Afei, sɛ mmeranteɛ no nnka nkyerɛɛ mo dada, anadwo
yi wɔwɔ nwoma bi, mfonini ɛne deɛ ɛkeka ho, ɛne tapes,
ɛne mpaawa, ɛne…deɛ ɛfa nhyiamu yi ho, na wɔtɔn. Nanso
yɛremma wɔn ntɔn no Homeda, ɔkyena. Wɔrenntɔn nwoma
anaasɛ biribiara ɔkyena. Enti yɛremma…yɛmma saa ho kwan
da. Ɛwom sɛ bebree ka sɛ, “Wafom bɔne…”
37 Na ɔpanin Papa Bosworth taa kakyerɛ me, “Oh, Onuabarima
Branham, w’afom wɔ hɔ,” nanso saa kwan no so na mete nka

(Wahu?), na me—me wɔ atenka. Sɛ wo pɛ baako a, wɔbɛma wo
baako, nanso sɛ wo…Nanso yɛrentumi ntɔn wɔ—wɔ Homeda
no. Daabi. Ne nyinaa ne no. Sɛ megye saa di a, ɛsɛ sɛ mede bɔ
bra, saa…ɛsɛ sɛ mede me ho yɛ abrabɔ. Wahu? Na me—me ɛsɛ
sɛ mede deɛ megye die bɔ bra na ɛno nti…Anaasɛ wobɛtumi
asoma fie, na, aba fie, beaɛ hɔ abɛgye.
38 Afei anadwo yi, oh, momma yɛn nyinaa werɛ mfiri ɛno,
oh, sɛ yɛwɔ adwuma bi wɔhɔ a ɛsɛ sɛ yɛyɛ a, anaasɛ biribi
foforɔ bi, anaasɛ ɛda yi mu ɔbrɛ. Momma yɛmfa biribiara nto
nkyɛn, na yɛnhwɛ Asɛm no mu simma kakraa bi, na yɛnhwɛ deɛ
Onyankopɔn namN’Asɛm so bɛka akyerɛ yɛn. Na memmɔmpaeɛ
sɛ Onyankopɔn bɛma yɛn nhyira kɛseɛ a ɛboro so anadwo yi.
39 Gene, wo bɛtumi akyere no amame? Wo bɛtumi akyere saa
abaayewa ketewa no ama me? Ɔnyɛ adeɛ ketewa fɛɛfɛ? Wo bɛpɛ
sɛ wo ne me bɛkɔ fie na wo ne me Sarah ketewa no akodi agorɔ,
ne tentene bɛyɛ sei?Oh, wobɛyɛ? Me—me pɛ sɛ wo bɛyɛ. Ne kɛseɛ
bɛyɛ sɛ woara, na ɔyɛ Paapa abaayewa ketewa. Um-hum. Hum.
Na me to wo nkyea—wo dɔ wo Papa nso, wo nnɔ no? Maame? Oh,
nokorɛ wo dɔ no. Abaayewa ketewa paa a ne ho yɛ fɛ, me te ha yi,
rehwɛ no. N’aniwa mma te sɛ ntokuro mmienu a ahye wɔ kuntu
mu ɛne—ɛne ne tiri nwii kɔkɔɔ.
40 Medɔ mmɔfra nketewa kɛkɛ. Me wɔ mmaayewa nketewa
mmienuwɔ fie.Wɔnmubaako yɛRebeka na ɔbaako no ne Sarah.
41 Ɛha wɔ berɛ bi, Na mapue. Wɔn baanu yɛ Agya mmaayewa
nketewa, wo nim, na medɔ wɔn. Na sɛ mewura fie pɛ a ɛsɛ sɛ
mede wɔn hyɛ akyire, na…Becky nko ara na ɔreyɛ ayɛ kɛseɛ
dodo; ne kɛseɛ te sɛ me. Ɔbɛbu m’akyiri seesei ara; ɔyɛ…nanso
sɛ deɛ ɛteɛ biara no, ɔdaso ara yɛAgya abaayewa ketewa.Na afei,
afe baako mu no, yɛ pɛ sɛ yɛde no kɔ Twerɛ Kronkron sukuu wɔ
baabi a ɛmmɛn aban sukuu.
42 Na afei, na wɔretwɛn Paapa, wo nim, sɛ ɔbɛba fie. Na me wɔ
nhyiamu bi ase. Na ɔkyena anadwo wɔbɛtwɛn me akɔsi anadwo
dasuomu sɛ mɛba fie. Ɛno nti, mekɔ duruu anɔpa hema, bɛyɛ
nnɔn mmiɛnsa anaasɛ nnɔnnan. Ɛna wɔn maame baa ɛpono no
anomaamewuraamu, namabrɛ yie ɛnamayɛ bohoo, me…Apa
yi so ha, me…berɛ a…ngosra nomawo ahoɔden, nanso sɛ ɛfiri
wo so a, ɛhɔ na wo ho kyere woɔ. Dodoɔ sɛn na wahunu saa pɛn?
Adɛn, aane ɛte saa.
43 Hwɛ. Elia foro kɔɔ bepɔ no so ɛna ɔfrɛɛ ogya firii soro,
ɔfrɛɛ osuo firii soro, na afei berɛ a Honhom no firii ne so no,
ɔkyinkyinii ɛsrɛ so adaduannan ɛna Onyankopɔn hunuu no,
ɔtwee no baa ɔbodan mu baabi.
44 Yona, ɔkɔ kɔdaa bonsu yam nnansa awia ne anadwo a
wannwu, wɔfee no too asuogya maa ɔkɔ kɔkaa asɛm no. Kuro
mu no nyinaa sakyeraa wɔn adwene baa Onyankopɔn nkyɛn. Na
berɛ a ngosra no firii ne so no, ɔforo kɔɔ bepɔ no so na ɔsrɛɛ
Onyankopɔn sɛ ɔnku no. Wahu?

45 Me gyinaa William Cowper damena ho, ɛnkyɛreɛ, deɛ
ɔtwerɛɛ dwoma agye din a yɛtaa towɔAwurade adidie ase:

Asutire bi wɔ hɔ a Mogya ayɛ No ma,
Wɔtwe firii Emmanuel ntini mu,
Baabi a adebɔneyɛfoɔ kɔtɔ nea ayirino ase…

46 Wo tee deɛ ɔno…ɛtoo no? Nkanyan no firii ne so akyire no,
ɔbɔɔmmɔden sɛ ɔbɛhunu saa asutene no nawakumne ho.
47 Me te baabi a ɛne Old Kentucky Home hwɛ animu. Na
Stephen Forster maa America wɔn ndwom a agye din paa. Na sɛ
ɔtwerɛ a, na nkanyan ba ne so, saa nkanyan no, ɔde twerɛ nwom,
na sɛ ɔfiri mu a, ɔkɔ na wakɔboro. N’awieɛ no, ɔfrɛɛ n’akoa ɛna
ɔfaa yiwan na ɔkumm ne ho.
48 Nnipa nnim deɛ saa nkurɔfoɔ no a wɔte saa honhom tebea
mu no nnoɔma a wɔfa mu. Afei ɛha no, wonya atenka sɛ wo
bɛtumi atutu bepɔ. Nanso ma saa ngosra no mfiri wo so, na fa
wani kyerɛ saa pono no (sɛ obi nnyina hɔ a ɔbɛkyere wo a, hwɛ)
na afei, ebia dɔnhwere kakra bi mu no, ɛbɛyɛ den sɛ, wo bɛhunu
baabi a wo wɔ. Na afei anadwo a ɛdidisoɔ no, ɛyi nnoɔma pa a
ɛwɔ wo mu no.
49 Na ketewa…Mepɛ sɛmeka biribi kyerɛmo fa Sarah ketewa
ɛne Rebeka ho. Enti adeɛ kyeeɛ anɔpa no, na me ntumi nna,
ɛna me sɔreeɛ, na me te akonwa mu, na ɛyɛɛ kakra no Becky,
a ɔyɛ panin no, na ɔyɛ—ne nan woware sene Sarah, enti Becky
de mmirika baae…sɔreeɛ, huri firii mpa no so, wannyane ne
nuabaa ketewa no, na ɔno na ɔfiri fie hɔ reba no, ɔtuu mmirika
denden sɛ deɛ ɔbɛtumi. Na ɔreka sɛ, “Paapa, Paapa…” Me yii
me nan baako pueeɛ, ɛna ɔhuri tenaa so, tenee ne ho yie. Ayɛ sɛ—
sɛ asafo a abasoɔ no, wo nim, atena agorɔ no mu akyɛ, wo nim,
ɛwɔ mfirinhyia ɔha bebree. Ɔtumi tene ne ho yie paa, ɛna ɔbam
me na ɔkaa sɛ, “Oh, me Papa, me Papa…”
50 Na Sarah ketewa no, na dede no nti, wanyane. Ɛyɛ, me nnim
sɛ mo mma yɛɛ saa, anaasɛ daabi; me deɛ no yɛɛ saa: akumaa no
nsa ka dane-ma-me. Ɛno nti na Sarah hyɛ Becky dabua, ne nan
boroso tenten bɛyɛ sei, wo nim. Ɔno na ɔreba no, nnipa tiatia
ketewa bi, ɔrehwe ase, na ɔrebufaso. Ɔduruu hɔ no, na waka
akyiri kakra. Enti Becky danee ne ho, kaa sɛ, “Sarah, me nuabaa,
me pɛ sɛ me ka biribi kyerɛ wo.” Ɔkaa sɛ, “Me na medii kan wɔ
ha. Na magye abɔso. Enti deɛ Paapa yɛ nyinaa yɛ me dea na ebi
anka amma wo.”
51 Saa kwan no so na nnipa bi bɔ mmɔden sɛ wɔbɛdwene afa
nyamesom ho, ɛnte saa? Uh-huh. Ɛyɛ nokorɛ.
52 Ɛna Sarah ketewa mmɔborɔwa, ɔbuee n’ano ketewa no, na
n’ani ketewa tuntum no apagya rehwɛ me, na ɔfirii aseɛ sui. Na
Becky de n’afono atare medeɛ ho, abam me. Medɔ no. Na Sarah
firii aseɛ danee ne ho sɛ ɔrekɔ ɛfiri sɛ Becky afa Paapa nyinaa.
Me pagyaa me kotodwe baako no sei ɛna metoo me nsa frɛɛ no
sɛɛ. Oh, ɛhɔ ara na nanim teeɛ na otuu mmirika, ohuri tenaa me

kotodwe so enti…Ɔbaaeɛ no na ɛnkyɛreeɛ koraa na ne nan nnka
fam mpo. Na ɔkɔ afaafa kakra (ebia, saa ara na me teɛ, me nante
afaafa kakra, wo nim), na wanntumi…ne nan ntumi nka fam.
Na ɔnyɛ asɔrefekuo kɛseɛ, wo nim, ɛno nti wanntumi amfa ne nan
ansi fam hɔ denden no so. Na ɔbaaeɛ nkyɛree yie.
53 Ɛno nti, na ayɛsɛ deɛ ɔkɔ afaafa, na me too me nsa mmienu
sɔɔ ne mu sei ɛna me bamm no de no bɛnee me, ɛna ɔbuee
n’ani tuntum nketewa no, na ɔdanee n’ani hwɛɛ Rebeka. Ɔkaa
sɛ, “Rebeka, me nuabaa,” ɔno—ɔkaa sɛ, “ɛbɛtumi ayɛ nokorɛ sɛ
w’anya Paapa nyinaa, nanso me pɛ sɛ wo hunu adeɛ baako bi sɛ:
Paapa nso anya memu nyinaa.” Enti…
54 Ɛno…Ɛne sɛ Wanya me mu nyinaa. Ebia na mannya adesua
a ɛbɛmamayɛ nnoɔma akɛseɛ, nanso berɛ dodoɔ amenim sɛwafa
me mu nyinaa, me nante afaafa deɛ, ma No mfa ne nsa mmienu
no mbebare me, ɛbɛma me ho atɔ me.
55 Ɛyɛ, momma yɛmfa mpaebɔ asɛm kakra nkɔ N’anim ansa na
y’abue Asɛm no mu.
56 Afei, Ɔsoro Agya, y’ahunu sɛ y’ayɛ sɛmmɔfra nso. Na—naWo
dɔ sɛ woka yɛn ho, na wo ne yɛn som. Na berɛ a yɛresɔre Woɔ,
na Wo dɔ yɛn yi, na wo kura yɛn W’abasa mu yi, na soma Wo
Honhom Kronkron bra, na ma yɛn hunu sɛ Wo te ase na Wo yɛ
yɛn Agya, yɛda W’ase yie. Afei, ma Honhom Kronkron no mmra
yɛn nkyɛn anadwo yi. Dɔ akoma biara, Awurade. Ma yɛn nhyira
foforɔ. Hwie ahummɔborɔ bɔsuo no ma no nsosɔ yɛn so, Agya.
Nhwɛ yɛn bɔne. Ɛdɔɔso dodo. Awurade, fakyɛ wɔn. Yi firi hɔ,
Agya, na fa yɛn hyɛ W’abasa mu, na—na sa yɛn yadeɛ, na—na
te yɛn kra ho, na ma yɛn honhom nya faahodie, Awurade, na
ama yatumi asɔre na y’ayi W’ ayɛ, yɛn nyɛ sɛ mmɔfra a yɛretu
mmirika wɔ fie hɔ, na y’ahunu sɛ Paapa rehwɛ yɛn so. Yɛ ma
yɛn, Awurade.
57 Afei, onipa biara nni hɔ a—a ɔbɛtumi akyerɛ Asɛm no ase.
Yɛ hunu saa. Yohane hunuu Nwoma no wɔ deɛ na Ɔte ahennwa
no so no nsa nifa mu, na onipa biara nni ɔsoro, anaasɛ asase
so, anaasɛ asase ase a ɔfata sɛ ɔgye Nwoma no bue mu, anaasɛ
ɔbɛtete nsɔano no ano. Na Adwammaa bi sɔreeɛ, na w’aku no firi
wiase ahyɛase. Na ɔfata. Na Ɔgyee Nwoma no, na ɔtetee nsɔano
no ano, na ɔbuee Nwoma no mu. O Adwammaa, bra anadwo yi.
Bue Nwoma nomuma yɛn, Agya, berɛ a yɛretwɛnWoɔ yi, ɛfiri sɛ
yɛbisawɔYesuDinmu, OnyankopɔnAdwammaa no. Amen.
58 Mayi, anadwo yi, Twerɛsɛm nyiyimu kakra bi a ɛyɛ nsɛmfua
mmiɛnsa. Nanso deɛ ɛdikan no me pɛ sɛ mekenkan nyiyimu
baako anaasɛ mmienu firi Ɔhoteni Yohane, ti 11 a yɛhyɛ aseɛ
nyiyimu 23.

Yesu see no sɛ, Wo nuabarima no bɛsɔre bio.
Marta see no sɛ, Me nim…sɛ ɔbɛsɔre bio wɔ owusɔreɛ

mu da a ɛdi akyire no.

Yesu see no sɛ, Mene owusɔreɛ no, ne …nkwa: deɛ
ɔgye me die no, sɛ wawu mpo a, ɔbɛnya nkwa:
Na obiara a ɔte aseɛ na ɔgyeme die no renwu da.Wogye

yei di?
Ɔsee no sɛ, Aane, Awurade: Me gyedi sɛ wo ne Kristo

no, Onyankopɔn Ba no, a ɔreba wiase no.
59 Na deɛ me de reyɛ asɛm tiri no me pɛ sɛ me fa saa nsɛmfua
mmiɛnsa yi:Wogye Yei Di?
60 Me kenkanee asɛm bi berɛ bi a abɛsene. Me dwene sɛ ɛyɛ
anansesɛm. Na asɔfoɔ dodoɔ no ara, me susu sɛ, w’akenkan
Ɔbenfoɔ. Ingraham nwoma a ɛyɛ—ɛyɛ Ɔhene A Ɔwɔ Dawid Fie
No. Ɛyɛ nwomakɛseɛ. Ɛyɛ,me dwene sɛ, ɛnyɛ adeɛ awɔtintim bio
koraa.Me pɛ sɛwɔbɛtintim bio, namanya bi ama nkurɔfoɔ no.
61 Na ɛno mu, na merekenkan asɛm bi fa saa Lasaro yi ho,
ɛne Yesu, ɛne Maria, ɛne Marta, saa, Lasaro nuammaa no. Na
merekenkan wɔ mu sɛ baabi a na Yesu teɛ, me gyedi sɛ, ɔne
Marta ɛne Maria. Na wɔn baanu no yɛ Hebrifoɔ mmaayewa a
wɔn ho yɛ anika. Na Lasaro resua adeɛ anaasɛ ɔregye nteteɛ sɛ
ɔbɛyɛ ɔtwerɛfoɔ wɔ hyiadan mu, ɔbɛtwerɛ mmara nkrataa ama
asɔfoɔ no.
62 Na Yesu wɔ ayɔnkofa kɛseɛ, titiriw ɔne Lasaro. Sɛ yɛkenkan
nwoma no a emu na Ɔbaa wɔn fie, na Marta nyɛ no ntɛm mmɛtie
Ne nsɛm, nammom ɔrenoa aduane na wato pono, naMaria tenaa
Ne nan ase. Na Yesu kaa sɛ Maria afa deɛ ɛyɛ.
63 Na afei, wɔka kyerɛɛ yɛn sɛ Lasaro na ɔde Yesu brɛɛ Yohane,
ɛwɔ asɛm a ɛwɔ Ɔbenfoɔ. Ingraham nwoma no mu no, na…wɔ
Ɔhene A Ɔwɔ Dawid Fie Nomu. Nanso, ebia na ɛnyɛ nokorɛ, me
nnim, nanso sɛ yɛde bɛyɛ fapem kɛkɛ, nanso wɔkyerɛ sɛ na Ɔne
wɔn na ɛteɛ.
64 Afei, y’asua deɛ ɛreba yi, naawɔtwe a abɛsene yi, mmom, sɛ
Yesu kaa wɔ Ɔhoteni Yohane 5:19, “Me…Ɔba No rentumi nnyɛ
hwee ɔno ara Ne mu, na deɛ Ɔhunu sɛ Agya no yɛ no: ɛna Ɔba
no nso yɛ. Deɛ Agya no yɛ no ɛno ara nso na Ɔba no yɛ.” Wahu?
“Deɛ Ɔhu sɛ Agya no yɛ no.”
65 Enti sɛ yɛbɛnya nokorɛ asɛm no ankasa no, Agya no,
Onyankopɔn, ebia ɔkasa kyerɛɛ Ne Ba, Yesu, na ɔkaa sɛ,
“W’adamfo, Lasaro, ɔrebɛwu, nanso ɛbɛyɛ ama ne yie, enti Wo
deɛ firi fie. Firi adi, ɛfiri sɛ wɔbɛbisa Wo sɛ bɔ mpaeɛ ma no,
anaasɛ, sa no yadeɛ, na—na Me mpɛ sɛ Wo yɛ saa.” Sɛ wo bɛhwɛ
asɛm no berɛ a yɛrekɔ yi a, wo bɛhunu sɛ ɛboa ano kɔwie nokorɛ
mu saa. Enti, Yesu, wannya kɔkɔbɔ anaasɛ biribiara, ɔnante firii
fie kɔɔ baabi foforɔ, na wannsane amma saa anadwo no. Na Ɔkɔɔ
nkuro foforɔ so. Na Yesu firii fie ara pɛ, ɛna ɔhaw baaeɛ.
66 Na sɛ Yesu firi wo fie ara pɛ a, na ɔhaw nam kwan so. Wo
deɛ kae, sɛ Ɔfiri wo fie a, na ɔhaw nam kwan so. Sɛ wo ma
kwan ma afekusɛm akuoakuo ɛne biribiara ba wasafo mu bɛyɛ

adwuma pɛ a, ɛte sɛ Rickenbacker a ɛwɔ cylinder dunsia, na wo
yi Yesu si nkyɛn, sɛ Yesu firi w’asafo mu a, na ɔhaw nam kwan
so. Aane, owura, sɛ Yesu firi asɔrefekuo bi mu a, w’ayi No asi
nkyɛn na wɔka sɛ, “Ɛyɛ, afei yɛngye nni sɛ saa nnoɔma yi bɛtumi
ayɛ nokorɛ paa,” na wo kɔfa biribi foforɔ a, ɔhaw nam kwan so.
Kae saa.
67 Ɛkae me Awurade Yesu asɛm bi a, yɛhu no wɔ Luka
Nwoma no mu. Wo nim sɛ berɛ a na Ɔyɛ abarimaa a na w’adi
bɛyɛ mfirinhyia dummienu, Ne nkurɔfoɔ faa No, sɛnea wɔn
amammerɛ teɛ wɔ afe biara mu, de no kɔɔ Pentekoste afahyɛ.
Na berɛ a na wɔwɔ Yerusalem kuropɔn no mu regye wɔn ani wɔ
afahyɛ no ase no, yɛ hunu wɔ Twerɛ Kronkron mu sɛ, wɔkɔɔe
bɛyɛ nnansa a na Ɔnka wɔn ho. Na wɔdwene sɛ ebia, wɔfaa no
kɛkɛ sɛ, ebia na Yesu wɔ wɔn abusuafoɔ no bi hɔ. Afei, yɛntumi
nnyɛ saa. Wɔbaa wɔn abusuafoɔ no hɔ sɛ wɔrebɛhwehwɛ no no,
na ɔnni hɔ.
68 Na yɛrentumi mfa no saa ara, ɛnam sɛ yɛyɛ Mɛtɔdisfoɔ nti,
Baptisfoɔ, Presbiterianfoɔ, Pentekostefoɔ, na yɛn nkyiri ɛne yɛn
agyanom yɛ agyedifoɔmapa nti, yafa no sɛ, ɛyɛ, ebia ɛte saa, Yesu
ka yɛn ho. Yɛn ntumi nyɛ saa. Ɛsɛ sɛ yɛne No di ahyia da biara
ɛne simma biara. Oh, medɔ saa.
69 Me pɛ deɛ Onyankopɔn teɛ seesei ara. Deɛ m’awofoɔ nyaaeɛ,
deɛmagyanomnyaaeɛ, ɛyɛ nwanwa, nanso (Deɛwɔnyaaeɛ no yɛ.)
Me dwene sɛ y’akɔ yɛn animwɔ ɔkwan no so.
70 Momma yɛnhwɛ deɛ Ɔteɛ ɛnnɛ. Mempɛ sɛmɛhwɛmakyiri na
mahwɛ deɛ Owura Moody yɛeɛ, ɛfiri sɛ y’akɔ yanim wɔ kwan no
so sene OwuraMoody. Deɛ ɛha y’asafo ahodoɔ no: yɛhwɛ y’akyiri
na yɛka sɛ, “Ɛyɛ, momma yɛnhwɛ deɛ Owura JohnWesley kaaeɛ,
deɛ afoforɔ no kaaeɛ.” Ɛno nti na abɔdeɛ mu nyansapɛ akɔ nkan
wɔ deɛ wɔyɛ mu, sene deɛ nyamesomwɔmu.
71 Ɛha mfirinhyia ahaasa a abɛsene kɔ no mu, France abɔdeɛ
mu nyansapɛfoɔ bi kyerɛɛ sɛ sɛ wo tu mmirika tɛntɛ twa
kwansini aduasa- nnum dɔnhwere biara a, ahoɔden a ɛwɔ
asase soɔ no bɛyi wo afiri asase so. Wo dwene sɛ abɔdeɛ
mu nyansapɛfoɔ bɛsane akɔ saa asɛm no so ɛnnɛ? Wɔretwa
akwansini apem ne ahankron dɔnhwere biara na wɔda so rekɔ
wɔn anim.Wɔrepemso kɔ wɔanim, rehwɛ wɔanim. Nanso yɛpɛ sɛ
yɛhwɛ y’akyi na yɛhwɛ deɛ Moody kaaeɛ; Sankey; Finney kaaeɛ;
Knox, Calvin; wɔn mu binom. Deɛ wɔkaaeɛ no nyinaa yɛ. Na ɛyɛ
wɔn berɛ so deɛ, nanso yɛrekɔ y’anim.
72 Me nanabarima tenaa nantwie teaseɛnam mu. Mereka Ford
V8. Me babarima bɛka wiemhyɛn. Ɛkyerɛ sɛ, yɛrekɔ y’anim.
Saa na anka ɛsɛ sɛ nyamesom yɛ. Awurade Mmaeɛ no abɛn.
Ɛsɛ sɛ anka asafo no kɔ nanim wɔ ne tumi mu. Abɔdeɛ mu
nyansapɛ bɛtumi aforo kakra na afei na ɛsɛ sɛ wɔte hwe, nanso
yɛwɔ nnoɔma a yɛmfa nyɛɛ adwuma, wɔmfaa nsa nkaa da,
tumi a, ɛnni ano a, ɛfiri Onyankopɔn, a ɛsɛ sɛ yɛbɔ wura mu.

Yɛwɔ fam bɛyɛ akwansini ɔpepem a ɛyɛ akwanya a yɛwɔ no
anadwo yi, sɛ Akristofoɔ akwanya a ɛwɔ sɛ yɛdi mu dɛ. Mani
wu me ho sɛ me hwɛ ha na me hunu dwumadie ahodoɔ, ɛne
yadeɛ, ɛne ɔhaw ahodoɔ a ɛrekɔ so seeei ara. Ɛsɛ sɛ anka
y’asafo no nam mmɔntene so, ɛresa yadeɛ, ɛrenyane awufoɔ,
retutu ahonhommɔne, reyɛ nsɛnkyerɛnneɛ ɛne anwanwandeɛ,
ɛma wiase nyinaa hunu sɛ Yesu Kristo te ase. Deɛ ɛhia sɛ
yɛyɛ ne no.
73 Adɛn, wo ka sɛ, “Owura Moody wannyɛ…” Owura Moody
na ɔnte yɛn da yi mu. Ɛyɛ nokorɛ. Yɛte Awurade Mmaeɛ mu. Ɛna
yafa no saa sɛ Ɔka y’abusuafoɔ no ho. Nanso ɛda no a wɔn a wɔdi
asie no bi ne Owura Graham dii asie no, yɛhunuu sɛ na Ɔnka
y’abusuafoɔ no ho.
74 Ɛhenefa na wɔhunuu No? Ɛhenefa na—ɛhenefa na wɔhunuu
Yesu? Baabi a wɔgyaa No no ara. Ɛhenefa na wɔgyaa No no?
Wɔ Pentekoste afahyɛ no ase. Ɛhenefa na yɛgya Yesu, ɛhenefa
na asafo no? Wɔ Pentekoste afahyɛ no ase. Berɛ a yatwe yɛn ho
afiri tete Pentekoste tumi ɛne Pentekoste afahyɛ ho no, na yatwe
yɛn ho afiri Yesu ho. Ɛno ara ne nokorɛ no, madamfo. Y’agya
y’akwanya hɔ. Aane, owura.
75 Wɔgyaa No wɔ Pentekoste afahyɛ no ase, na ɛhɔ nko
ara ne baabi a Mɛtɔdisfoɔ, Baptisfoɔ, Presbitarianfoɔ, ɛne
Pentekostefoɔ no bɛhu No, ɛne sɛ wɔbɛsane akɔ baabi a wɔgyaa
No no. Ɛhene na Awurade mu anigyeɛ no wɔ? Ɛhene na Awurade
mu tumi no wɔ? Asafo no bisa ɛnnɛ, “Ɛdeɛn—ɛdeɛn na ɛyɛɛ
abakɔsɛm Nyankopɔn no?” Ɔretwɛn sɛ Ne nkurɔfoɔ no bɛfrɛ No
aba hɔ. Nanso ɛno…
76 Yɛrentumi mfa asɔrefekuo no so nnyɛ. Yɛrentumi nnyɛ wɔ
nnipa nyansa mu. Yɛrentumi nnyɛ no wɔ nkonta mu, anaasɛ
yɛrentumi mfa nwomasua nnyɛ da. Yɛtete yɛn mu, kyekyɛ yɛn
mu. Yɛn mu nkyekyɛeɛ. Yɛyɛ nnipa baako ampa wɔ Kristo Yesu
mu. Yɛn nyinaa yɛ baakowɔKristomu, na y’asɔrefekuo no ntumi
nyɛ da. Sɛdeɛ wɔyɛ papa biara no, wɔrenyɛ. Yɛn nwomasua no ne
akwansideɛ kɛseɛ paa aAsɛmpa no anya, ɛno ne nwomasua.
77 Deɛ yɛhia no nyɛ nwomasua. Yɛhia sɛ Honhom Kronkron
tumi da ne ho adi wɔ asafo no mu bio sɛ ɛbɛda tumi no adi.
Yesu anka da sɛ, “Monkɔ wiase nyinaa na—na mo nkyerɛkyerɛ.”
Wanka da sɛ, “Monkɔ wiase nyinaa na monyɛ…” Ɔkaa sɛ,
“Monkɔ wiase nyinaa na monka Asɛmpa no.” Na Asɛmpa no
ne sɛ wobɛda Honhom Kronkron no tumi no adi, owusɔreɛ no.
Yaka akyiri akwansini ɔpepem sene baabi a anka ɛsɛsɛ yɛwɔ.
Momma yɛnkɔ y’anim. Momma yɛn nsane nkɔ baabi a yɛgyaa
No wɔ Pentekoste afahyɛ no ase.
78 Yesu kaa sɛ, wɔ Yohane, me gyedi sɛ, ti 15, Ɔkaa sɛ, “Me
ne Bobe no; mo ne ne mman no.” Ɛyɛ afei, sɛ saa Bobe no yii
ban a ɛdi kan no, na sɛ ɛnam saa ban no so wɔtwerɛɛ Asomafoɔ
Nwoma no a, ban a ɛtɔso mmienu no nso bɛyɛ Asomafoɔ Nwoma

foforɔ. Ban a ɛtɔso mmiɛnsa no nso bɛyɛ Asomafoɔ Nwoma
foforɔ. Na ban biara a ɛbɛfiri saa Bobe no mu no bɛyɛ sɛ ban
a ɛdikan no ara.
79 Afei, wo bɛtumi de ban no bi ahyɛ ho, yɛnim saa. Mahunu
ankaa dua a aso aba ahodoɔ bɛyɛ nnwɔtwe wɔ so. Mahunu ankaa
dua a aso akenkaa, ɛne akutuo, ɛne biribiara aka wɔ so, nanso
wɔde ne nyinaa bɛhyɛɛ ho.
80 Ɛno ne asɛm a ɛwɔ hɔ ɛnnɛ. Yɛde y’adwene ahyehyɛ mu,
yɛde asɔrefekuo ahyehyɛ mu, nanso sɛ saa dua no yi bobe aba
foforɔ a, ɛfiri ɛno ara mu a, ɛbɛyɛ sɛ ade kann no a wɔduaeɛ
no. Halleluyah! Oh, asafo no bɛka abom ayɛ baako, nanso yɛhia
adekann no tumi. Yɛhia Honhom Kronkron no, Yesu Krsto
wusɔreɛ tumi no. Ɛno na Ɔka kyerɛɛ yɛn sɛ yɛnyɛ.
81 “Mene Bobe no, mone mman no.” Sɛ bobe dua yi ban, na sɛ
ɛso bobe aba a ɛyɛ adubire fɛɛfɛ a, ɛban foforɔ a ɛbɛyi no nso
bɛyɛ bobe a ɛyɛ adubire wɔ soɔ. Sɛ Bobe a ɛdikan no pueeɛ, na
sɛ HonhomKronkron baa wɔn so a, na wɔyɛɛ anwanwadeɛ kɛseɛ
a, ɛne nsɛnkyerɛnneɛ, na wɔsɔɔ wɔn adanseɛ ano maa wiase
a…Mpo wɔn mu bebree de wɔn ara adanseɛ, wɔn, wɔde wɔn
mogya, wɔde sɔɔ wɔn adanseɛ ano. Wɔfaa amaneɛ ahodoɔ pii
mu ɛne biribiara mu sɛ wɔde Asɛmpa no bɛba. Wɔhunuu amane;
wɔhwee wɔn; wɔtwee wɔn aso. “Ɛsɛ sɛ wɔsoa yɛn kɔ Ɔsoro, wɔ
nhweren mpa a ɛyɛ merɛ so, wɔ berɛ a ebinom kooeɛ de nyaa
nkonimboɔ no, na wɔfaa mogya po mu?” Ɛdeɛn na yɛrehwehwɛ
sɛ yɛbɛyɛ? “Ɛsɛ sɛ me ko sɛ mɛdi hene a. Ma makokoɔduro nyɛ
kɛse, Awurade.” Nokorɛ. Yɛhia a…
82 Yɛnhia asɔrefekuo foforɔ. Yɛnhia asɔredan foforɔ. Deɛ yɛhia
ɛnnɛ yɛ tete-berɛ ewura mu, ewiem a ateɛ, Pentekoste ɔhyewbɔ a
ɛkum-bɔne no, deɛwɔwoo no Pentekoste a asane aba asafo nomu
bio, HonhomKronkron tumi no bio, sɛ ɛde Yesu bɛba beaeɛ hɔ.
83 Abakɔsɛm Nyankopɔn no berɛ biara ɔsɔre ba baabi a
nnoɔma mu ayɛden hɔ. Yɛhia no. Deɛ ɛreha y’asafo ɛnnɛ ne no.
Yɛresane y’akyiri dodo. Yɛretɔ ewiase ahosiesie ahodoɔ mu. Na
nkakrankakra, afe kɔ na afe aba no, na ahyɛ aseɛ rewu kakra na
ɛrehi kɔ.
84 Ɛyɛ nyiyiho berɛ ɛrenkyɛ koraa. Onyankopɔn bɛtwa nakyi
sɛdeɛ ɛyɛ nokorɛ sɛ me gyina asɛnka pono yi mu yi. Onyankopɔn
bɛtwitwa ne ho ama no aso aba. Ɔbɛtwitwa ewiase nnwuma no
afiri nemu nna yi mu baako. Animguaseɛ a ɛte sei, ɛkwan a asafo
no afa so wɔ nyamesom din mu.
85 Na yɛhunu sɛ, berɛ a Yesu kɔɔeɛ no, owuo baa mu. Sɛ Yesu
firi y’asafo mu a, Honhom Kronkron tumi no firi y’asafo no mu,
ɛfiri aseɛ hi na—na awu. Na akyire yi no na biribiara nni hɔ a aka
ama no. Afei, berɛ a Yesu firii hɔ no, owuo baa mu. Oh, awerɛhoɔ
berɛ a na ɛyɛ.
86 Na hwɛ, wɔkyinkyinii, na wɔsomaa sɛ wɔnkɔfrɛ Yesu mmra,
nanso Wamma. Wɔsoma kɔfrɛɛ No bio, na Wamma, nanso na

Ɔnim deɛ Ɔrebɛyɛ. Ɔnim anadwo yi, deɛ Ɔreba abɛyɛ. Ɛnsɛee
mmaa No: Ɔnim adekorɔ pɔtee a Ɔrebɛyɛ. Ɔrebɛma nnipa bi so,
sɛdeɛ ɛyɛ nokorɛ sɛ me gyina asɛnka pono yi mu. Ɔbɛma nnipa bi
so amaNeDin afiri Amanaman awoɔ ntoatoasoɔmu. Ɔbɛyɛ.
87 Ɛyɛ Yudafoɔ no mmerɛ na aso seesei, ɛna Amanaman deɛ no
reba awieɛ, ɛfiri sɛ wɔfirii adi nkyɛreɛ. Wɔrepo Kristo; wɔrepo
wɔn nsɛnkyerɛnneɛ; wɔrepo biribiara a wɔfrɛ no nyamesom pa,
na wɔto ne din sɛ ɛyɛ adwene mu nkutahodie anaasɛ ɔbonsam
tumi na wɔyɛ…Wɔreka abususɛm fa Honhom Kronkron no ho
ɛna wɔresɔ wɔn ano afiri Onyankopɔn ho. Na Onyankopɔn bɛfa
ɛdɔm kumaa no, akyire yi, na wamaso abɛyɛ Asafo a tumi wɔmu,
na afei wadaneHonhom no ama Yudafoɔ no, nawafa Amanaman
Asafo no akɔ fie. Nokorɛ pɛpɛɛpɛ. Wɔreyɛ ne ho adwuma seesei.
Ɛyɛ, yɛwɔ awieɛ berɛ mu, ne sa.
88 Yesu, na Ɔnim. Na ɛyɛɛ kakra no Ɔkaa sɛ, “Yadamfo
Lasaro ada.”
89 Adɛn, asuafoɔ no dwenee sɛ na ɔregye n’ahome kakra. Ɔkaa
sɛ, “Ɛyɛ, sɛ wada a, ɛnneɛ na ne ho yɛ paa.”
90 Ɛyɛ, Ɔkaaeɛ wɔ Ne…wɔnsɛm mu, sɛ wɔbɛte aseɛ, ɔkaa sɛ,
“Wawu, na mo nti ɛyɛ me dɛ sɛ na me nni hɔ.” Wahunu? “Mo nti,
ɛyɛme dɛ sɛ name nni hɔ.” Ɛfiri sɛ ankawɔbɛsrɛ No sɛ—sɛ ɔnsa—
no yadeɛ, nanso na Ɔnim sɛ Ɔrentumi nnyɛ, ɛfiri sɛ anisoadehunu
no nnya…saa nna nnan no akyiri no na Ɔnim sɛ ɛno ne berɛ a
na Agya no aka akyerɛ No. Ne fɛ a ɛyɛ; Ɔkaaeɛ wɔ damena no
ho sɛ, “Agya, meda W’ase, Watie dada, nanso merekasa ama wɔn
a wɔgyina ha yi nti.” Wahunu? Na Ɔnim deɛ ɔrebɛyɛ dada. Ɔkaa
sɛ, “Merekɔ akɔnyane no.”
91 Afei, metumi hunu sɛdeɛ na efie ketewa hɔ agyigya afa. Deɛ
ɔde aduane ba fie no kɔ, awerɛhoɔ. Oh, ɛyɛ nwanwa sɛ awerɛhoɔ
bɛba fie anaasɛ akoma mu, na afei Yesu bɛpue hɔ prɛko pɛ,
ɛnte saa? Metumi hunu Marta, ɔbaa ketewa hoɔfɛfoɔ na wagu
nkatanimu tuntumwɔ nanim, ɛne Maria ketewa, na wɔkurakura
wɔn nsa, reka sɛ, “Ɛdeɛn na yɛbɛyɛ? Paapa ɛne maame kɔ, ɛne
yɛnuabarima dɔfoɔ…Afei, y’afiri asafo no mu, ɛna watu yɛn
afiri wɔn mu, ɛna y’abɛdi Nasareni Yesu yi akyi. Ɛna watwe ne
ho ɛna wagya yɛn hɔ, baabi.”
92 Metumi te sɛ akekaakekafoɔ bi aba abɛka sɛ, “Hei, ɛhen na
saaNyankomaYaresafoɔ nowɔ, saa Galilea Diyifoɔ no? ƆwɔHen
seesei? Hwɛ, afei a berɛ aso paa sɛ Ɔyɛ biribi no, Ɔkɔ.” Ɛno na
ɛda hɔ no. Wahunu, Onyankopɔn dɔ sɛ ɔyɛ saa, sɛ ɔbɛma nnipa
no, sɛ, ɔbɛma nnipa no akyerɛ nea wɔyɛ, aane, sɛ ɔbɛsɔ wɔn ahwɛ
ahunu deɛ wɔyɛ ankasa. Ɔma wɔn nhyira. Ɔpue, ɔda Ne ho adi,
yi Ne ho kyerɛ nnipa no, sɛ ɔbɛhunu deɛ wɔbɛyɛ afa ho, sɛdeɛ
ɔbɛhunu deɛ wɔbɛyɛ afa ho.
93 Afei, yɛhunu sɛ, nna bi—bi kakra akyi, nna nnan, ohiani
Lasaro na wawu yi. Wɔsiee no. Da a ɛtɔso mmienu, nnansa, nna
nnan…Afei, obiara nim sɛ porɔeɛ hyɛ aseɛ nnansa akyiri: ne

hwene bu gu nanim, kane. Na afei porɔeɛ hyɛ aseɛ; nsonsono firi
aseɛ di honam no. Wɔde no kɔtoo asase no mu, de ɔboɔ kɛseɛ
too damena a wɔde no too mu no so. Na ɛwɔ hɔ a, na mmabaawa
nkumaa no akɔbutu damena no ho na wɔresu.
94 Na ɛyɛɛ kakra no, asɛm no teneei, “Yesu aba. Yɛhunuu sɛ
Ɔrewura kuro no mu.” Oh, saa Marta ketewa no, wayɛ sɛ wo hwɛ
no a, ayɛ sɛ, wayɛ nyaa wɔ ho, afei ɔkyerɛɛ deɛ ɔyɛ wɔ hɔ. Ɔreba
ha. Ɔnam ne kwan so reba afei, ɔde mmirika rehwehwɛ. Metumi
te sɛ wɔn mu binom a wɔnam kwan no so no reka sɛ, “Ɛyɛ, me
susu sɛ wo ho atɔ wo seesei, sɛ wo som no yɛ atorɔ.” Wammua
wɔn na ɔkɔɔ n’anim, sanee akekaakekafoɔ no nyinaa ho. Ɔsanee
kɔɔeɛ ara kɔsii sɛ ɔhunuuNo, ebia na ɔte kwan nkyɛn baabi.
95 Afei, ayɛ sɛ, ɔwɔ…ɔwɔ ho kwan sɛ ɔka N’anim na—na ɔka
asɛm bɔne kyerɛ No. Adɛn, wantu mmirika ankɔ ka ankyerɛ no
sɛ, “Hwɛ ha, hwɛ ha, Wo. Yɛnim wo sɛ Odiyifoɔ, Onyankopɔn
Nnipa. Adɛn nti na yɛfrɛɛ Woɔ no Wamma? Adɛn, wɔsere yɛn
kuro yi mu baabiarara. Y’afiri y’asɔre mu abɛdi W’akyi.” Ayɛ
sɛ deɛ ɔwɔ ho kwan. Nanso wo nim, ɛte sɛ deɛ me kaa ho
asɛm no, Adwammaa No Ɛne Aburuburo, sɛ yɛyɛ adwammaa a,
adwammaa gyae biribiara a ɔwɔ mu. Ɛyɛ nokorɛ pɛpɛɛpɛ. Ɔnni
biribiara sɛ nwii, nanso ɛsɛ sɛ ɔgyae mu. Na wogyae biribiara a
wowɔmu sɛwobɛsomOnyankopɔn. Ɛyɛ nokorɛ pɛpɛɛpɛ.
96 Na meretaataa mmaa no wɔ kwan a wɔfaso hyɛ ntadeɛ
dada nketenkete no, wo nim, ɛna wɔkaa sɛ, “Ɛyɛ, yɛyɛ—yɛyɛ
Amerikafoɔ. Yɛbɛtumi ayɛ deɛ yɛpɛ.”
97 Me kaa sɛ, “Ɛyɛ nokorɛ pɛpɛɛpɛ, nanso sɛ wo yɛ adwammaa
a, wobɛgyae deɛ wowɔ nyinaa mu.” Tawa nom ɛne sɛ wo kɔso
yɛ saa nnoɔma no, ɛno ne ade bɔne paa a ɔbaa ayɛ. Ɛyɛ nokorɛ
pɛpɛɛpɛ.
98 Ɔbaa bi ka kyerɛɛ me, ɛnkyɛreeɛ, na ɔrekasa kyerɛ me,
ɔkaa sɛ, “Nanso, Onuabarima Branham, wɔmmpam ntadeɛ
foforɔ biara.”
99 Me kaa sɛ, “Na sɛ wɔdaso yɛ mfidie a wɔde pam adeɛ ɛna
wɔtɔn ntoma. Anoyie biara nni hɔ koraa.” Ɛyɛ nokorɛ pɛpɛɛpɛ.
100 Kae, da bi, wo ho bɛte ama wo kunu wɔ ha, nanso wo bɛyi
ano wɔ awaresɛeɛ ho, sɛ ɛteɛ biara: “Deɛ ɔhwɛ ɔbaa biara na
ɔnya akɔnnɔ bɔne ma no no, na ɔne no asɛe awadeɛ wɔ n’akoma
mu dada.”
101 Ɛdeɛn na ɛha Pentekostefoɔ mmaa no ɛnnɛ, ɛno na ɛyɛ me
nwanwa. Sɛdeɛ mo atwe mo ho afiri tete kwan a w’abɔ ato hɔ no
ho. Sɛdeɛ na mo maamenom gyina wɔn tiri nwii tenten, na ɛnnɛ
yi Pentekoste mmaa no keka wɔn anim sɛ Mardi Gras kuo bi, na
wɔtwa wɔn tiri nwii, na wɔhyɛ ntaadeɛ ntiantia dada a ɛte saa,
sɛdeɛ kwan a aka no teɛ…firi adi dɔ adihɔ nsensan awia berɛ,
berɛ a mmarima retwam, wo hunu, ɔbaa, sɛ wobɛyi ano sɛ wo ne
mmarima no asɛe awadeɛ? Wode wo ho maaeɛ maa wɔn maa saa

botaeɛ no. Ɛyɛ honhom bɔne na ɛwɔ asafo no ne nnipa no so, na
wɔnnim.Wɔn ani afira na wɔnnim. Ɛyɛ nokorɛ no.
102 Ebia wo bɛka sɛ menni ho kwan sɛ meka saa sɛ ɔsɛmpakani.
Ɛyɛ, ɛsɛ sɛ me—me di Honhom Kronkron kandie akyi; deɛ
mɛtumi aka nyinaa ne no. Wo…Sɛ me hyia wo wɔ atɛmmuo mu
a, ɛnneɛ merennya womogya wɔme nsamu. Twewo ho firi asase
biara a ɛsɛ Satan deɛ so. Twe wo ho firi ho. Firi ho. Me mfa ho
ne akasamfonini so foɔ dodoɔ…Wo nni, ha, sɛ kasamfonini so
nii; wo yɛ Onyankopɔn babaa.
103 Me kɔkasaa wɔ ɔhwɛfoɔ bi asafo mu da no anɔpa bi, ɛfa
dɔnkɔ dada bi ho, berɛ a na wɔtɔn nnɔnkɔ wɔ tete berɛ no mu
no. Na wɔba bɛtɔ wɔn wɔ dwa da. Na na nnipa no, wɔretwa
adwo, na wɔresu, ɛfiri sɛ wɔn kurom; wɔrensane nkɔ hɔ bio. Na
ɛsɛ sɛ wɔhwe wɔn. Na wɔtɔ wɔn sɛdeɛ wo tɔ teaseɛnam, de gye
biribiara, ɛboɔ no, na wɔtɔn nnipa.
104 Na da koro bi, ɔtɔfoɔ bi baae, ɔdwadinii, wɔ baabi kɛseɛ-…
afuo kɛseɛ,mmom.Na ɔkaa sɛ, “Nnɔnkɔ dodoɔ sɛn naworetɔn?”
105 Ɔkaa sɛ, “Ɛyɛ, mewɔ bi a mɛsesa.” Wɔ pɛ deɛ wɔyɛ akɛseɛ.
Wɔfa ɛnanom, agyanom…Sɛ ɔbaa no aware na sɛ ɔyɛ ɔbaa a
ɔyɛ merɛ a, wɔfa ɔbarima a ɔso a ne ho yɛ den na ɔne no awo…
te sɛ pɔnkɔ ne mmoa no. Anyɛ adepa da. Onyankopɔn yɛɛ onipa.
Onipa yɛɛ nnɔnkɔ. Ɛnyɛ adepa deɛ ɛdikan, da. Onyankopɔn mpɛ
da sɛ onipa biara bɛyɛ dɔnkɔ. Daabi, owura. Na daabi…Hwɛ
deɛ asie.
106 Na ɛno nyinaamu no, saa onipa yi kaa sɛ, “Ɛyɛ, me pɛ sɛmetɔ
wɔn mu bi…” Ɔhunuu aberanteɛ baako bi wɔ hɔ. Na ɛnhia sɛ
wɔhwe no. N’abɔdwe wɔ soro, ne ti wɔ soro, te sɛ aberanteɛ paa,
na ɔnenamhɔ. Na saa odwadini no kaa sɛ, “Me pɛ sɛmetɔ no.”
107 Ɔkaa sɛ, “Nanso wɔntɔn no.”
108 Ɔkaa sɛ, “Ɛyɛ, adɛn?” Ɔkaa sɛ, “Ɔno newɔn panin?”
109 Ɔkaa sɛ, “Daabi, ɔyɛ dɔnkɔ.”
110 “Ɛyɛ,” ɔkaa sɛ, “adɛn?Woma no aduane papa sene wɔn a aka
no anaa?”
111 Ɔkaa sɛ, “Daabi. Ɔne wɔn a aka no nyinaa didi kyɛnsee kɛseɛ
no mu. Ɔyɛ dɔnkɔ.”
112 Ɔkaa sɛ, “Ɛdeɛn na ɛmano yɛ sononkowɔwɔn a aka nomu?”
113 Ɛna ɔpanin no kaa sɛ, “Me nso ɛyɛɛme nwanwakyɛree, nanso
da koro bi na me hunuuɛ. Wɔ ne kurom, ne papa yɛ ɔhene wɔ
abusua no mu. Na ɛwɔ mu sɛ ɔyɛ ɔnanani a wafiri fie deɛ, ɔdaso
ara nim sɛ ɔyɛ ɔheneba ɛna ɔyɛ ne ho saa.” Na sɛ…Obi a ɔfiri
Abibirem tumi hunu sɛ n’agya yɛ ɔhene, na wɔ ɛha ɔmanfrani
a ɔwɔ ananafoɔ asase so daso ara hunu sɛ ɛpo no akyiri hɔ no
ɔyɛ ɔhene ba, sɛn na ɛsɛ sɛ mmaa ne mmarima yɛ wɔn ho berɛ
a mo yɛ Onyankopɔn mma mmarima ɛne mmammaa? Monyɛ mo
ho saa. Nokorɛ ni. Monyɛ mo ho yie; monte mo ho na monyɛ mo

ho sɛ Onyankopɔn mmamarima ɛne mmammaa. Ɛnyɛ nwanwa,
tebea bi ni.
114 Yɛn nie. Oh, Marta ketewa, de mmirika firi baae. Wayɛ sɛ
ɔwɔ a—a kwan sɛ ɔbɛka biribi atia No. “Adɛn nti na wamma
me nuabarima no hɔ? Hwɛ deɛ y’ayɛ ama Woɔ, na W’adi yɛn
hwammɔ.” Ɛyɛ, sɛ anka ɔkaa saa a, anka asɛm no renwie sɛdeɛ
Ɛwieɛ no. Daabi, owura. Ɛyɛ kwan a wo faso bɛne Onyankopɔn
Nyankoma akyɛdeɛ bi. Sɛ Onyankopɔn soma akyɛdeɛ bi a, ɛsɛ sɛ
wokɔ ho kwan pa so. Sɛ worehwehwɛ sɛ wo nya biribi firi mu a,
ɛsɛ sɛ wokɔ ho kwan pa so. NaMarta nim saa. Ebia na wakenkan
biribi afa Sunemni baa no ne ne ba no ho. Na ɔno…Sɛ na saa
Sunemni baa no nim sɛ Onyankopɔn wɔ Elia mu a, mprɛ ahe na
Ɔwɔ Yesu mu? Nokorɛ.
115 Enti, ɔkɔɔ ne nkyɛn kwan pa so. Ɔtuu mmirika kɔhwee Ne
nan ase.Me pɛ saa! ƆhweeNe nan ase ɛna ɔkaa sɛ, “Awurade…”
Ɛno ne N’abɔdin ankasa. Deɛ na Ɔyɛ ne no. Na ɔyɛ n’Awurade.
“Awurade, sɛWowɔ ha a, ankame nuabarima no anwu.”
116 Oh, me! Oh, metumi susu hunuN’akoma kɛseɛ sɛ Ɔrehwɛ saa
ɔbaa hoɔfɛfoɔ yi, nisuo resane fa n’afono ho. Ɔkaa sɛ, “Awurade,
sɛ Wo wɔ ha a, anka me nuabarima na anwu.” Hwɛ deɛ ɔkaaeɛ.
“Mpo seesei ara, Awurade, ɛwɔ mu sɛ wawu deɛ, ɛwɔ mu sɛ
nsonsono nenamne nipadua nomudeɛ,mpo seesei ara, Awurade,
deɛWo bɛbisa Onyankopɔn no, Onyankopɔn de bɛmaWo.”
117 Oh, ɛno ne asumasɛm no. Wo bɛtumi aka sɛ, “Makɔ
ayaresabea biara mu. Oduyɛfoɔ no ka sɛ merebɛwu, na mpo
seesei ara, Awurade…ahotutuo abubu me; mentumi nnante,
nanso mpo seesei ara, Awurade…”
118 Saa abɔfra ketewa no a na ɔwɔ tikɛseɛ a ɛso bɛyɛ sei wɔ ha
ɛnora anadwo. Biribiara nni hɔ a wo bɛtumi ayɛ. Ɛbɛtrɛ na apae
ne tiri ketewa no nawawu, “Nansompo seesei ara, Awurade…”
Ɔdaso yɛ Onyankopɔn korɔ no ara. Ɔdaso yɛ Awurade korɔ no
ara. “Mpo seesei ara, Awurade…” Na Ɔte Onyankopɔn adeɛ
nyinaa so Tumfoɔ no nsa nifa, ɔredi ma yɛn wɔ nnoɔma a yɛ ka
sɛ W’ayɛ ama yɛn no so.
119 Afei, menya ɔsom mu atenka paa. Nokorɛ menya. Worebɛfrɛ
me amunimuni kronkron sɛdeɛ ɛteɛ biara, enti wo bɛtumi ahyɛ
aseɛ, na wawie.
120 Enti, aane, owura, “Mpo seesei ara, Awurade, biribiara a
Wobɛbisa Onyankopɔn no, Onyankopɔn bɛyɛ.”
121 “BisaAgya no biribiarawɔMeDinmu,Mɛyɛ,” Yesu kaae.
122 “Mpo seesei ara, Awurade, biribiara a Wo bɛbisa no,
Onyankopɔn be bɛma Wo.” Oh, sesɛɛ ɛno danee wɔ N’akoma
kɛseɛ no mu.
123 Ɔkaa sɛ, “Wo nuabarima no bɛsɔre bio.”
124 Ɔkaa sɛ, “Aane, Awurade. Ɔbɛsɔre. Na ɔyɛ abarimaa pa.
Ɔbɛsɔre owusɔreɛ kɛseɛ no wɔ da a ɛdi akyire no.” Na Yudafoɔ

no gye owusɔreɛ kɛseɛ no di. “Ɔbɛsɔre wɔ owusɔreɛ nna a ɛdi
akyire no mu.”
125 MonhwɛNo. ƆpagyaaNe nipadua ketewa no. Ɔkaa sɛ, “Mene
Owusɔreɛ no ɛne Nkwa.” Oh, me. Na onipa biara nni hɔ a watumi
aka saa da. Obiara nso remma nakyiri a, ɔbɛtumi aka. Ɔno nko
ara ne Ɔbaako a ɔbɛtumi aka. “Mene Owusɔreɛ no ɛne Nkwa,”
Awurade na waka. “Na deɛ ɔgye Me die no, sɛ wawu mpo a,
ɔbɛtena ase. Na obiara a ɔte aseɛ na ɔgye Me die no renwu da.
Wogye yei di?”
126 Ɔkaa sɛ, “Aane, Awurade.” Oh, na onim sɛ biribi rebɛsi.
Ɛtwa sɛ ɛsi.
127 Sɛ gyidie firi nokorɛ akoma mu hyia Onyankopɔn a, nnoɔma
keka si animu saa. Ɛsɛ sɛ biribi sie. Meka si saa atiefoɔ yi
anim anadwo yi, wɔ Yesu Kristo Din mu, ma wo gyidie ne
Onyankopɔn nhyia saa ara, simma kakraa bi yɛbɛnya Pentekoste
foforɔ. Ɔhyewbɔ bi bɛsɔre wɔ saa kuro yi mu, yɛrennya apolisifoɔ
wɔ ɔman yi mu a wɔbɛtumi abrɛ wɔn ase. Ɛyɛ nokorɛ. Ɔhyewbɔ
ankasa bɛsi. “Mpo seesei ara, Awurade…”
128 “Ɛyɛ, Awurade, y’afiri yei ho; y’ayɛ yei, ɛna y’ayɛ sɛɛ.” Me
mfa ho ne deɛ w’ayɛ, “Mpo seesei ara, Awurade…” Ɔretwɛn wo
sɛ wobɛfrɛ No. Ɔno…“Wogye yei di?” Aane. Aane, owura. “Mpo
seesei ara, biribiara aWo bisa No no…”
129 “Ɛhene na mo de no toeɛ?” Afei, Ɔkɔɔ damena no ho. Na ɔyɛ
onipa ara sɛ osui; ƆyɛOnyankopɔn ara sɛ otumi nyanee owufoɔ.
130 Berɛ bi a abɛsene korɔ wɔ ha yi, ɔbaa bi a na ɔka nkurɔfoɔ
kuo bi ho…Memfa nyɛɛ me suban da sɛ mɛka biribi afa
asɔrefekuo bi ho. Nanso saa ɔbaa yi…Na wɔnnye nni sɛ Yesu
yɛ Onyankopɔn. Wɔkaa sɛ na Ɔyɛ odiyifoɔ kɛkɛ. Afei, na Ɔyɛ…
Sɛ na Ɔyɛ odiyifoɔ kɛkɛ a, ɛnneɛ na yɛn nyinaa wɔ bɔne mu.
Ɔyɛ Onyankopɔn, ɔnyɛ hwee sɛ Onyankopɔn, anaasɛ ɔdaadaafoɔ
kɛseɛ a wiase anya pɛn. Ɛyɛ nokorɛ. Na ɔsene nnipa. Ɔkaa sɛ,
“Ɔnyɛ Nyankopɔn.”
131 Bebree na ɛwɔ saa wiase asɛmpa no mu ɛnnɛ; wɔrebɔ
mmɔden ayɛ Yesu Kristo odiyifoɔ. Adɛn, Na ɔyɛ adiyifoɔ no
nyinaa Nyankopɔn. Nokorɛ Ɔyɛ.
132 Ɔkaa sɛ, “Mede wo Twerɛ Kronkron no bɛkyerɛ wo sɛ, ‘Na
ɔyɛ onipa kɛkɛ.’”
133 Me kaa sɛ, “Wo deɛ yɛ.”
134 Ɛna ɔkaa sɛ, “Berɛ a Ɔkɔɔ Lasaro damena ho no, Twerɛ
Kronkron no kaa sɛ, ‘Osui.’ Na ɛsɛ sɛ ɔyɛ onipa anyɛ saa a
Ɔrentumi nsu.”
135 Me kaa sɛ, “Awuraa, wo Twerɛsɛm no nie?” Mempɛ sɛ mɛka
abususɛm wɔ yei ho wɔ ha, nanso mɛka deɛ meka kyerɛɛ no
akyerɛ mo.
136 Ɔkaa sɛ, “Ɛne no.”

137 Me kaa sɛ, “Saa asɛm no ɛyɛ merɛ sene nkwan a wɔde
akokɔba a ɛkɔm aku no ntini sunsum na ayɛ.” Me kaa sɛ, “Ɛyɛ,
wo—wo nni nyinasoɔ baako mpo.”
138 Ɔkaa sɛ, “Adɛn, Ɔsui. Ɛno kyerɛ sɛ na Ɔyɛ onipa.”
139 Me kaa sɛ, “Na ɔyɛ onipa a owu ɛne nea onwu. Na ɔyɛ
Onyankopɔn a ɔwɔ nipadua mu.”
140 Ɔkaa sɛ, “Oh, nkwaseasɛm!”
141 Me kaa sɛ, “Ɔde suu kɔɔ damena no ho. Ɛno yɛ nokorɛ
paa, nanso berɛ a Ɔtenetenee Ne nipadua ketewa no…” Twerɛ
Kronkron no kaa sɛ, “Biribi kɛseɛ biara nni hɔ a wobɛhunu wɔ
Ne ho; ahoɔfɛ biara nni hɔ a yɛbɛhunu wɔ Ne ho.” Nanso berɛ
a Ɔtoo ne matiri nketewa no kɔɔ akyire na ɔkaa sɛ, “Lasaro,
firi bra,” na onipa a wawu nna nnan na waporɔ wɔ damena mu,
ɔsɔre baaeɛ. Ɛno sene onipa. Kyerɛ me onipa a ɔbɛtumi ayɛ. Na
ɛyɛ deɛn? Porɔeɛ nim ne Wura. Nkwa nim ne Bɔfoɔ. Na ɛsɛ sɛ
biribi sie. Ɔkasae maa onipa a na wawu na ɔwɔ damena mu
nna nnan, sɔree bio, na ɔsɔre gyinaa ne nan so, na ɔtenaa ase.
Halleluya! Na ɛyɛ Onyankopɔn a ɔwɔ Ne Ba mu. Aane, owura.
Na ɛyɛ Onyankopɔn a ɔrema wahu No, ne Ba no mu. Na ɛyɛ
Onyankopɔn na ɔrekasa, ɛnyɛ onipa.
142 Na ɔyɛ onipa berɛ a na Ɔrehwɛ dua no so saa da no sɛ ɔbɛnya
biribi adi. Na ɛyɛ onipa. Nanso berɛ a ɔfaa panoo nnum ɛne
apataa mmienu na ɔmaa nnipa mpem nnum diiɛ no, na ɛsene
nnipa. Na ɛyɛ Onyankopɔn a ɔrema wɔn aduane wɔ hɔ. Na ɔsene
odiyifoɔ, ɔsene onipa, na ƆyɛOnyankopɔn-Nnipa. Nokorɛ.
143 Ɔdaa kodoɔ ketewa no akyiri saa anadwo no, na ɛpo no
reworoso ɛna ɛrehurihuri sɛ toa ti wɔ ɛpo kɛseɛ no so, berɛ
a ahonhommɔne mpem du a wɔwɔ ɛpo no mu kaa ntam sɛ
wɔbɛmem No saa anadwo no. Na ɔyɛ onipa, na wayɛ mmrɛ ɛna
wabrɛ wɔ mpaeɛ a ɔbɔ maa ayarefoɔ nti, ɛna ɔda akyire hɔ; na
mframa no mpo antumi anha No. Na ɔyɛ onipa berɛ a na W’ada
no, nanso berɛ a Ɔsɔreeɛ no, Ɔde ne nan sii kodoɔ no ano no, hwɛɛ
soro, na ɔkaa sɛ, “Mua wano, yɛ komm,” na mframa ne asorɔkye
tiee No, na ɛsene onipa. Na ɛyɛ Onyankopɔn a ɔwɔ nnipa mu, a
ɔreda Ne ho adie. Ɛyɛ nokorɛ.
144 Na ɔyɛ onipa wɔ asennua no so berɛ a na Ɔresu pɛ
mmɔborɔhunu no. Berɛ a Ɔteam na ɔkaa sɛ, “Osukɔm de me,” na
ɛyɛ onipa. Berɛ a Ɔwuiɛ no, na Ɔyɛ onipa, nanso Easter anɔpa
berɛ a Ɔbubuu owuo nsɔano no, asamando ɛne damena no, na
ɔsɔree bio no, na Ɔsene onipa: Na ɛyɛ Onyankopɔn a wada no
adie. Ɛnyɛ nwanwa sɛ nnwom twerɛfoɔ no kaa sɛ:

Ɔtease no, Ɔdɔɔ me; owuo mu, Ɔgyee me nkwa;
Wɔsiee no, Ɔfaa me bɔne kɔɔ akyirikyiri;
Ɔsɔreeɛ no, Ɔbuu me bem kwa afebɔɔ:
Da koro bi Ɔreba—Oh, animuonyam da!

145 Ɔkaa sɛ, “Esiane sɛMe te ase nti, mo nsomo te ase. Mogye yei
di?” Ɔte sɛ deɛ ɔteɛ ɛnora, ɛnnɛ, ɛne daapem. Wogye yei di? Me
gyedi sɛ HonhomKronkron nowɔ ha seesei ara.Wogye yei di? Me
gyedi sɛ Ɔde N’Animpa bɛhyɛ yɛn mma. Wogye yei di? Me gyedi
sɛ Honhom Kronkron no pɛ sɛ ɔhwie N’Animpa guo, sa obiara
a ɔyareɛ yadeɛ, ma wɔn a wɔnni Honhom Kronkron no nyinaa
hyɛ mma. Wogye yei di? Mo de mo akoma nyinaa gyedi? Momma
yɛnsɔre nyina yɛn nan so na yɛnyi No ayɛ. Me gyedi sɛ Ɔbɛhwie
agu yɛn so seesei ara.
146 O Awurade Nyankopɔn, ɔsoro ne asase Bɔfoɔ, Daa Nkwa
Farebae, akyɛdeɛ papa biara Mafoɔ, yɛ “Wogye yei di,” Awurade.
Yɛgyedi sɛ ɛyɛ Wo na wowɔ nhyiamu yi ase yi. Yɛgyedi sɛ ɛyɛ
Wo na worehyira yɛn kra yi. Yɛgyedi sɛ ɛyɛ Wo na worehwie Wo
Honhom gu yɛn soɔ yi. Yɛgyedi sɛ Wo te sɛ nea wo teɛ ɛnnora,
ɛnnɛ, ɛne daapem. Yɛgyedi sɛ Wo te ase daadaa na w’atwerɛ
yɛn din wɔ Adwammaa no Nkwa Nwoma no mu. Ɔsoro ne asase
nyinaa bɛtwam akɔ, nanso yɛbɛtena ase afebɔɔ, ɛfiri sɛ Wo te
ase afebɔɔ. Awurade, Wo hyɛɛ yɛn ho bɔ. Yɛde yɛn akoma nyinaa
gyedi. Biribiara a ɛwɔ yɛn mu nyinaa, yɛgye di, Awurade. Medɔ
No, Medɔ No.
147 Wogye No di? Megye di sɛ ɛyɛ Honhom Kronkron no. Biribi
rehwie gu yɛn so. Wogye yei di? Megye di sɛ Ɔpɛ sɛ ɔsa obiara
yadeɛ seesei ara. Wogye yei di? Mommamo nsa so nkyerɛ No. Mo
nsɔre nyina mo nan so. Wogye yei di? Honhom Kronkron No wɔ
ha. Yei ne No! Petro kaa sɛ, “Yei ne No.” Yei ne Deɛ, Honhom
Kronkron no.
148 O Awurade, ɔsoro ne asase Bɔfoɔ, soma W’ahoɔden, ɛne Wo
nhyira, ɛneWo papayɛmmra nnipa yi so, na hyira wɔn akoma, na
mawɔnhunu sɛ onipa Ba no te ase afebɔɔ. Yɛma yɛn, OAwurade.
YɛdewɔnmaWo,wɔYesuKristoDinmu, OnyankopɔnBa no.
149 Obiara a onni Honhom Kronkron no, ma wo nsa so na yi
Onyankopɔn ayɛ. Me gyedi sɛ Ɔbɛhwie agu wo so. Obi mfa ne
nsa ngu wɔn so. Dɔn no nie. Adɛn nti na ɛsɛ sɛ yɛtwɛn bio?
Berɛ no nie. Yei ne Pentekoste berɛ no, yɛresane aba Onyankopɔn
hɔ. Mo nsiesie mo ne Onyankopɔn ntam, Pentekoste! Momma
Onyankopɔn teasefoɔ no tumi nhwanyan mo akoma. Momma
Ne Honhom mmɔ mmra mo mu, na ɛnnonnɔn mo kraa. Ɔwɔ ha
anadwo ne anadwo, ɔwɔ ha sɛ ɔbɛsa yadeɛ, anifirafoɔ ahunu
adeɛ, nam ne tumi kɛseɛ no so de Ne ho kyerɛ sɛ Ɔte saa daadaa.
Halleluya!
150 Monyi N’ayɛ. Momma mo nsa so. Ma wo werɛ mfiri baabi
a wo wɔ; wo deɛ hunu sɛ wo wɔ Ne nkyɛn, ɛne Ne papayɛ, ɛne
Na animuonyam, ɛne Ne tumi, ɛne N’adɔyɛ wɔ hɔ daa. Ɔte saa
daa. Nhyira nka Awurade Din. Halleluyah! Oh, monyi Ne Din
Kronkron no ayɛ.
151 Oh, ne nwanwaa, sɛnea Ɔyɛ otumfoɔ. Dodoɔ sɛn na mo
pɛ sɛ mo te mo bra ho de ma Onyankopɔn seesei ara, foforɔ?

Momma mo nsa so. Dodoɔ sɛn na mo pɛ sɛ mo te bra ho de
ma Onyankopɔn? Ɛne no. Momma mo nsa so. Momma yɛnhunu
Pentekoste. Momma yɛnhunu Onyankopɔn nkurɔfoɔ. Mɛma me
nsa so. “Awurade, me nie. Soma me.” Ma Ɔbɔfoɔ no mfa
ogyasramamfiri afɔrebukyia no so na somaW’ahoɔden no mmra
yɛn so, Awurade. Onyankopɔn, yɛma yɛnwɔWoHonhommmaeɛ
mu, O Agya. Tie yɛn mpaebɔ, O Awurade. Tie yɛn mpaebɔ, sɛ
mma agyidifoɔ a wɔgyina hɔ. Ayɛyie nka NeDin.
152 Oh, ɛte sɛ animuonyam asorɔkye a ɛrehwie guo, oh,
ahummɔborɔ bosuo a ɛresosɔ. O, ayɛyie nka Onyankopɔn. Ma
yɛn kraa ntwɛn. Wogye yei di? Wogye yei di? Yei yɛ Honhom
Kronkron a ɛba. Yei ne ahoɔden a wonhunu a ɛpia yɛn kɔ
Onyankopɔn Ahennie no mu, Pentekoste nhyira no mu. Sane
bra fie. Wɔrehwɛ wanim wɔ fie. Moyɛ nnipa a mo sombo.
Onyankopɔn pɛ sɛ mo te mo ho. Mmaa, mo nware mo ho.
Mmarima, mo nware mo ho. Momma yɛmfiri aseɛ nsane mmra
Onyankopɔn nkyɛn na yɛnsom Onyankopɔn wɔ akoma a ɛho
teɛ mu.
153 Monyi Onyankopɔn ayɛ, Honhom Kronkron no wɔ nhyiamu
yi ase. Yɛ deɛ watenka kyerɛ wo biara. Wo deɛ ma Honhom
Kronkron no mmra wo so. Biribiara nni hɔ a mɛtumi aka.
Mennim deɛ menka seesei. Honhom Kronkron no wɔ dan yi
mu ha nyinaa. Nhyira nka Awurade Din. Ayɛyie nka Awurade.
Oh, halleluya! Halleluya! Ayɛyie nka Awurade. Monyi Awurade
ayɛ. Ne nwanwa, n’animuonyam…Ne fɛ, Onyankopɔn ahotefoɔ
ayeyie a ɛwɔ mo anim no nwanwaa ɛyɛ, Honhom Kronkron
no Animpa a ɛnenam na ɛrekyerɛ yɛn N’animuonyam a ɛwɔ
nipadɔm awɔde akoma baako reyi NeDin ayɛ yi so.
154 Dane wo ho na kyea obi, ka sɛ, “Nhyira nka Awurade,
onuabarima. Nhyira nka Awurade, onuabaa.” Momma yɛn
nwura mu na yɛmma Onyankopɔn nhwanyan yɛn. Monyi
Awurade ayɛ. Ɛyɛ nokorɛ. Mo Mɛtɔdisfoɔ, ɛne Baptisfoɔ, ɛne
Presbitarianfoɔ, Pentekostefoɔ, ɛne Memeneda Akwanhwɛfoɔ,
ɛne nea woyɛ biara, monkyeakyea mo ho mo ho wɔ Awurade
Nyankopɔn Anim. Ɛne no. Oh, halleluya! Halleluya! Halleluya!
Oh, mani agye sɛ me yɛ wɔn mu baako. Mani agye yie. Oh,
yɛredwiri afasuo, yɛre to efi no nyinaa gu. Animuonyam!
Fawohodie wɔ Awurade mu, yɛreyi Ne Din kronkron no ayɛ…
Nhyira nka Awurade Din. Oh, halleluya! Monyi Onyankopɔn
ayɛ.
155 Oh, medɔ kɛkɛ sɛ mɛhunu sɛ: nnipa no rekyeakyea wɔn ho
wɔn ho nsam na wate wɔn anim. Onyankopɔn tumi reka sɛ,
“Ɛne no. Ɛne no, yɛyɛ Onyankopɔn mma. Yɛn nyinaa yɛ asafo
kɛseɛ baako, nnipa kɛseɛ baako wɔ Kristo Yesu mu, N’Ayeforɔ,
animuonyamnii Baako no.” Awurade Mmaeɛ No rebɛn. Ne
nkurɔfoɔ reboaboa wɔn ano na wɔredɔ wɔn ho…wɔde ɔdɔ ɛne
tumi a ɛfiri N’Animpa mu. Oh, yei te sɛ Ɔsoro. Oh, yei yɛ.
Amen. Oh, sɛnea ɛyɛ animuonyam, sɛnea ɛyɛ nwanwaa: yɛresɔre

Awurade no wɔ Honhom ɛne tumi mu. Berɛ bi ni. (Na ɛsɛ sɛ
ɛgyae; yɛhyɛ aseɛ.)
156 Biribiara nni hɔ…Me ka kyerɛɛ anuanom no, “Anuanom,
baabiara nni hɔ a yɛbɛgyaeɛ.” Baabiara nni hɔ saa…Yɛnhyɛɛ
aseɛ da, enti yɛnnyae. Ɛyɛ—ɛyɛ nwanwa…Dodoɔ sɛn na wɔwɔ
atenka pa paa? Awurade Animpa kɛkɛ, oh, me, ɛyɛ nwanwa,
Awurade Animpa wɔ ha.
157 Afei, Awurade Animpa wɔ ha sɛ ɛbɛsa yadeɛ, ɔbɛma nnipa
no ate apɔ. Gye No di ara. Mo gye No di? Sɛ yɛbɛtumi agye No
adi a, adeɛ nyinaa tumi yɛ yie. Mogye saa di? Mogyedi sɛ ɛno yɛ
Awurade Animpa?
158 Afei, berɛ a mo…Momma me berɛ kakraabi, berɛ kakraabi
seesei, na mo ntie me berɛ kakra. Momma menkyerɛ mo sɛ
Honhom Kronkron no wɔ ha. Momma menkyerɛ mo sɛ saa
Honhom Kronkron no, ɔno Korɔ no ara ɔkasa no, Deɛ ɔyɛ
nnoɔma no, nim saa. Dodoɔ sɛn na wɔwɔ ha seesei, na wɔbaa
ha a wɔyare? Momma yɛn hunu mo nsa. Wɔn a wɔwɔ yadeɛ…
Nnipa binom…
159 Ɔbarima bi gyina hɔ. Wogye di, owura? Mpaebɔ krataa biara
nni hɔ, nanso wogye di sɛ Onyankopɔn bɛtumi asa wo yadeɛ?
Wogye di sɛ Ɔbɛtumi aka wo haw akyerɛ me? Ɛwɔ wo nkyɛn mu.
Wɔrebɛyɛwo oprehan. Ɛyɛ nokorɛ.Wo din de Owura Cartwright.
Ɛyɛ nokorɛ. Ɛyɛ nokorɛ? Him wo nsa. Ne nyinaa yɛ. Kɔ fie na wo
ho ntɔ wo, worenhia. Wogye di?
160 Saa ɔbarima no a ɔkura saa abɔfra no wɔ nabasa mu no,
wogye me di sɛ me yɛ Onyankopɔn akoa? Wogye yei di sɛ ɛyɛ
Honhom Kronkron? Mennim wo, ɛyɛ nokorɛ? Me nhunuu wo da;
yɛyɛ ahɔhoɔ. Wogye di sɛ Honhom Kronkron bɛtumi aka deɛ ɛha
saa abɔfra no akyerɛ me? Ɔwɔ nsaa. Ɛyɛ nokorɛ. Ɛnyɛ nokorɛ
saa? Nokorɛni. Wo mfiri ha. Daabi. Wo wɔ yafunu yadeɛ, deɛ
ɛrehawoɔ yɛ, wo ankasa. Ɛyɛ nokorɛ, ɛnte saa? Wofiri Kansas
City. Ne nyinaa yɛ. Sane kɔ, YesuKristo nsawo yadeɛ. Halleluya!
Wogye di. Wode w’akoma nyinaa gyedi?
161 Awurade Bɔfoɔ no nie, ɔbutu saa ɔbaa ketewa—ketewa
kumaa yi so, wanyini kakra, ɔte mu ha yi ara, nkwee na ɛreha
no. Wogye di sɛ Onyankopɔn bɛsa wo saa nkwee no, onuabaa?
Wo, a nhwiren ketewa kɔkɔɔ hyɛ wo kyɛ ho no, ma wo nsa so. Ne
nyinaa yɛ. Kɔ fie na wo ho ntɔ wo. Amen. Oh, ɛyɛ Onyankopɔn;
ɛyɛKristo OnyankopɔnBa.Wanyane afiri owuomu. Ɔwɔ ha.
162 Afei,momfamonsa ntotomo homoho so namommɔmpaeɛ a
ɛsɛ, momu biara, berɛ a merefrɛ obi aba ha. Bra ha, onuabarima.
Berɛ amo nsa dedamo homo ho soɔ yi de rekyerɛ sɛ Onyankopɔn
sa yadeɛ nso yi, manya onuabarima nowɔ ha sɛ ɔbɛbɔmpaeɛ nso.
(Kɔ so. Ne nyinaa yɛ.) Ayɛyie nka Awurade Nyankopɔn. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

